
"'g Satoe kakeerangan dalem lezing=

Kamandjeerannja Kienteng Kwan;

- ®Peladjaran Too Kauw tentang ka-""
bemntoengan, Oolelx Oeij Giok San‘,_‘




tentang pengil’ pan modern jang boer pebdgh,;;
- dengen sociaal dan mengandoeng peladjaran moraal.

PENDEKAR DAR! CHAPEI, satoe dari tjerita-tjerita ka-
vangah K. T. H. jang paling besar dan menarik, meloeki
penghidoepan dalem kalangan pamoeda-pamoeda Tiong
_ﬂnsﬁ Indonesia, mengasih liat tipoe dajania Segal
, aken djoestain anak gadis jang bodo; pe
 detectief dari satoe gadis dan satoe pamoeda jang.
E_‘ lindoengin kawannja jang hendak disesatken, d4
fagahan bersifat satrya dari satoe pamoeda dalem -peperangan
“Shanghai. Satoe kalih membatja fatsal jang pertama orang
nanti bisa brenti kapan blon sampe pada tamatnja. Satoe
@m pandjang jang kapan soedah dibatja .abis orang nanti
jerasa ferlaloe pendek. Senbilen djilid temat . . . f4,50.
- PENGHIDOEPANNJA SATOE SRI PANQGOENG, olein
. T. H. Menoetoerken perdjalanannja satoe gadisjang terpaksa
‘toeroet Opera Bangsawan lantaran hadepken kasoekeran heibat,
ghn segala pengalaman jang ia dapetken selama mendjadi Sri
Panggoeng jang pande dan dikagoemin oleh orang banjak tapi
"iﬁbemn dan disirikin oleh laen laen actrice jang merasa djeloes.
gatoe lelakon pertjinta‘an agoeng dari satoe gadis jang keras
hﬁ, dalem mana orang bisa dap:t taoe djoega resia-resia jang
fterdjadi di blakang lajar opera Bangsawan, hingga satoe kalih
orang soedah membatja ini lelakon, saoemoer hidoep ia'tida
mﬂ bisa lcepa pada ,Miss Luna“ itoe gadls jang mendjadi

L

T

aqlrlce Delapan djilid tamat . . s he e Lol
E DRAMA DI LORO-IRENG, tragec.\ dan satoe faniilie jang Be
i hidoep beroentoeng dengen menggenggem harepan ber- e

gottmlang, tapi dengen mendadak telah ‘Prdlak) dalem katjila- :
heibat lantaran sang ajah, jang mendjadi kepala dari itoe
dapet sakit bengék dan orang adjarin boeat linjapken
Ilt)enjaklt dengen saroepa ,obat“ jang didjoeal oleh Gouver-
ent dan moesti di-isep pake tjangklong. Sengadja dika-
nldl K. T H boeat tindes kad,ah tan madat.  Sizpa mem-

i hlglmana heibatnja karoesakan dan katjilaka‘an
a diterbitken pada manoesia oleh itoe barang terkoe-
L ISR TRt . £0,45.

Bagian depan dari Klenteng Kwan Im di
Banten,

Koetika patoengnja Dewi Kwan Im dibawa dateng menjebrang lacetam,
Tanah Banten Oetara masih ada dalem kakoeasa‘annja Sultan-suifes;

Benteng Speelwijk masik ditempati soldadoe jong lemgkep sendjota
4eeizer Kian Liong Koer di Tiongkok masik berdoedoek di ates techia.

Dan sadari itoe djemar di negri Banten terdjadi banjak perobaham,

_Jang sabagian ada bzek, dan sabagian poeiak membawa katjilaka‘an:

i Sultaﬁ-sultarz telak ilang marika poenja kakoeasa'an dan kabesaranm,
Jang katinggalan hanja rocboehan astanamja dan koeboer-koeboeran.

Hoedtjouw telah saksiken koetika Banten sedeng mamoer dan djuje,

-Djoega meletoesnja Krakatau jang mematiken bilang laksa manoesia. E

Dari satoe kota-dagang besar jang namanja termashoer ka mana-man&
Sampe djadi kampoeng seenji dengen segala kagogmilaagarmjamsn!

bacran tida tero
#’tinggﬂl ferdtn teroes.

__}‘gt koeno t&an

sampe sekarang mas

Oreazg M ak jang lempar ka sampirg kaepertjaja‘an lama
Daz tjobs Azbneran da/z kaselametan dengen pelok laen aga.ma.

Wi

£ ':‘"&Jla Toipekong d:parzdung kliroe, trtha/oel, Sia-sia dan ki ya{a,f '
m.:gg’p bods, dan didjadiken leloeticn atawa bahan bocat R —

E Terhadzpi ini s inoea, patoeng Hued:ﬁ/omv Jang matanja saqparo
Tinggal mengawasin dengen sabar serta paras jang adem dantentrem:

~ Semingkic miavesia mengandel pada katizrdiken-otak dan kapinteran,
Semingiin keras marika teriibet di dalem ka doeka‘an dan kascekeran!

Semingkin musiky hinaken kapertjaja‘annja marika poenja lgloehoer,
Seminghin batinnju bertambah bed jad dan kabargsa'ann ja loentoer!

Tapi ini samoea tjoemak samentara wiktoe, berpengaroch saliwatan,
Salagi mirtka sedeng mabok sama gerakan mengedjer sifat Kunbaratarn.

Temporzjd aken dateng jang bangsa Tionghoa nantibisasedar kombuli
Pada kafaedahan dan kasoetjian dari Agama Lelochoernja jang aseli.

Di itoe koetika Hoedtjouw, jang menoenggoe dengen penoeh kasabaran,
Nanti menjamboet pada marika dengen Sinar Terang dariKebeneran.

Biar ditjari seloeroeh doenia, orang tila nanti kefemoeken Agama
- Jang mempoenjaihirgy l25ih tinggi dari-pada Kabeneran oetama.

: Maka siapa soedah mengenal Buddha poenja philosofie atawa Dharma,
{ Serta mengarti baeh maksoednja peLad jaran Reincarnatie dan Karma,

. o poen moesti hormat pada Kwan Im, itoe Soeara dalem Kasoenjian,
= Jang meringanken kasoesahan doenia, dan menganter pada kasoetjian.

OMITOHOED!

Aum Mani Papme Hum!

~ Banten, 16 Januari 1937.

ISINJA INI MAANDBLAD ADA DICEROES DAN DITANG-

GoENG oLzH Repsctie ,MoEesTikaA DHarMA.”

Harga abonnement per kwartaal f 0,75. Pembajaran dimoeka.

iy Kaloe berlangganan dirargkep sama Moestika Dharma atawa
= Moestika Romans, boeat ini maandblad (jsemah tambah per
kwartaal f 0,50. Harga advertentie boleh berdami.
o7, Kantoor Redactie Administratie: Tjitjoeroeg, Preanger.
7 SR —————— e L TN At s ~—
Satoe kakoerangan dalem Le-
Qi . . °
| zing-lezing Kabatinan
=g Tionghoa.
g Sasoedahnja lima taon terbitken Moestika Dharma,
P doea satengah taon mengoeroes Sam Kauw GuwaiPeo
an. dan kira 30 taon batlja verslag dan hadlirin lezing-
lezing kabatinan jang dibikin oleh berbagi-bagi bangsa
me | dan membitjaraken roepa-roepa soezl, ki'a merasa ada
s hak boeat menjataken pikiran fenizng ka2dzannia
lezing-lezing kabatinan Tionghoa. dengen pt'gkat;:-z
Z:" soepaja bisa ditimbang iebih dizce oleh foeam-fo
jang sering membikin lezirg
ian, Kapan dibanding dengen ka'adaam dari bebrapa
ian. belas taon jang lalce tida bisa disamgsiken lagi bangsa
Tionghoa soedah dapet bz dalem ka
! langan membikin lezing kzbat berchotbah
‘ Sedeng doeloean djoemblzhnja jang sering
‘ angkat bitjara di moeka oemoem zken menjiarken
1 peladjaran batin, di loear kalangan agama Kristen,
1 ampir boleh d1 itoeng sama djeridji, sekarang di be-
v : 1



 SAM KAUW GWAT PO No. 30.

berapa tempat soedah bertambah begitoe banjak hing-
ga terkadang dalem satoe pertemoean tiada koerang
dari satengah dozijn orang jang angkat bitjara ganti-
berganti.

Maski djoega, kapan dibanding dengen adanja ka-
perloean, itoe djoemblah dari propagandist kabatinan
Tionghoa masih belon menjoekoepi, tapi toch itoe
pertambahan besar ada djadi satoe alamat baek jang
menggirangken, dan kapan bisa teroes begitoe boleh
diharep dalem lagi sedikit taon kalangan philosofie
dan agama Tionghoa tida kakoerangan lagi orang-
orang jang aken djadi djoeroe chotbah, hingga ter-
siarnja Sam Kauw mendjadi lebih pesat. Dan me-

mang segala apa orang moesti toenggoe waktoenja. -

Sabagi djoega poehoen-poehoen banjak jang tida bisa
berboewah kapan belon moesimnja, begitoe poen phi-
losofie kabatinan jang tinggi moesti menoenggoe tem-
ponja jang betoel, jaitoe kapan orang poenja pikiran
soedah tjoekoep mateng boeat mengarti dan hargain
padanja.

Pergerakan kabatinan Tionghoa sekarang ini tjoe-
mah sampe dalem tingkat kabangkitan — oepama

poehoen baroe kaliatan moentjoel sedikit kembang"

jang lambat-laoen nanti mendjadi boeah, kapan selaloe
disiremin dan dirawat sabagimana moestl. Maka kita-
orang tida boleh merasa poeas hal djoemblahnja toe-
kang berchotbah sekarang kaliatan bertambah banjak,
hanja haroes dioepajaken soepaja itoe lezing-lezing
dan chotbah diatoer begitoe roepa hingga menjotjoki
pengartian dari golongan pendenger jang paling banjak,
dan teroetama jang belon begitoe faham tentang phi-
losofie dari ilmoe kabatinan Tionghoa.

Goena sampeken ini maksoed ada baek kaloe itoe
lezing-lezing atawa chotbah dipetjah kasarnja mendjadi
doea bagian: — jang satoe ada boeat golongan jang
lebih atawa koerang sedikit soedah mengarti toe.

2

” 1

s



LEZING-LEZING KABATINAN TIONGHOA,

djoeannja itoe peladjaran, dalem mana nanti dibitjara-
ken soeal-soeal jang sedikit tinggi, dan jang laen ada
boeat propaganda oemoem, sengadja oentoek golong-
an jang belon kenal, atawa tjoemah baroe taoe sedi-
kit, itoe peladjaran tentang philosofie kabatinan
Tionghoa.

Dalem golongan jang belakangan ini ada termasoek
djoega pamoeda pamoeda dan orang-orang satengah
oemoer, jang beladjar di H. C. S. atawa Haktong
(bahasa Tjeng Im), jang kapan bisa dibikin hatinja
djadi ketarik, di komoedian hari aken djadi penoen-
djang jang paling tegoeh, kerna marika ada golongan
jang paling besar dan ambil kadoedoekan paling pen-
ting damlem pergaoelan hidoep dari bangsa Tionghoa.
Tapi haroeslah orang mengarti, ini golongan oemoem-
nja tida begitoe ketarik pada philosofie atawa peladjar-
an kabatinan jang samar, kerna pendidikannja ditoe-
djoeken pada ilmoe pengataocean doenia jang prac-
tisch. Dalem H. C. S. iaorang tida dikasih kenal phi-
losofie dari Khong Tjoe, sedeng dalem haktong poen
marika tida selamanja diberi banjak kasempetan aken
perhatiken agama atawa peladjaran batin dari leloe-
- hoernja sendiri. Maka kapan orang hendak memben-
tangken peladjaran Sam Kauw di hadepan ini go-
longan, haroes pembi¥ara‘annja diatoer begitoe roepa
seperti djoega berhadepan dengen orang-orang Olanda
atawa Indonesier jang masih serba asing sama , Agama
Tionghoa.“

Dengen menggoenaken ini dasar, maka ada perloe
toedjoean dari itoe lezing teroetama boeat kasih oen-
djoek, kabaekan dan kafaedahan apa jang orang bisa
petik kapan perhatiken itoe peladjaran, berhoeboeng
dengen djalannja penghidoepan jang orang hadepken
sahari-hari. Tida perloe aken toetoerken dengen pan-
djang-lebar itoe roepa-roepa kadjadian dalem peng-
hidoepan Khong Tjoe, waktoe koendjoengin negri

anoe, ketemoe sama radja anoe, mantri anoe dan sa-
baginja lagi. Publiek jang mendenger oemoemnja
tida taoe dan tida sabrapa perdoeli ka’ada’an politiek
di Tiongkok pada djeman 25 abad jang laloe; mari-
ka tida ambil poesing apa karadja’an Tjee ada dengki
pada negri Louw, bagimana tipoe-dajanja Hwar Toei,
bagimana besar priboedinja Baginda Boen Ong dan
laen-laen sabaginja. Itoe samoea sabagian besar ada
termasoek pada hikajat dan biografie dari Khong
Tioe, sedeng jang oemoemnja publiek jang hadlirin
lezing-lezing kapingin denger, tjara bagimana soeal-
soeal dari penghidoepan, dengen segala kasoekeran
dan karoewetannja, bisa dipetjahken dengen berda-
sar atas peladjaran Khong Kauw.

Djoega itoe kabiasa’an aken oelangken dalem ba-
hasa Tionghoa Hokkian boenjinja antero lafal-lafal
jang hendak dibitjaraken, seringkalih membikin djeng-
kel pada pendenger jang tida mengarti itoe bahasa,
oepama moerid-moerid sekola Olanda atawa moerid
Haktong jang tjoemah pande Tjeng Im. Kaloe oepa-
manja ada padri Kristen waktoe berchotbah saban-
saban batjaken oedjar-oedjar dari Bybel dalem bahasa
Latijn, Griek atawa Hebreeuw, pastilah banjak njonja-
njonja dan toean-toean bangsa Olanda atawa Tiong-
hoa tida begitoe ketarik boeat mendenger chotbah di
gredja, maka djoega maski itoe bybel bermoelah di-
toelis dalem bahasa Hebreeuw dan Griek, toekang-
toekang berchotbah tida dimoestiken koedoe pande
itoe bahasa koeno, dan tida perloe koedoe oelangin
oedjar-oedjarnja Bybel dalem ito® bahasa sabelonnja
dipetjahken maksoednja pada pendenger, hanja orang
merasa tjoekoep aken batja itoe bybel poenja salinan
di dalem bahasa jang marika mengarti, dan chotbah-
chotbah selaloe dibikin satjara apa jang sasoeatoe
pendenger bisa ikoetin.

Perkata‘an atawa hoeroef Tionghoa menoeroet kitab

LEZING-LEZING KABATINAN TIONGHOA.

tjoemah perloe ditondjolin di dalem satoe lezing
oemoem kapan oepamanja hendak dipetjahken poko
dasar dari peladjaran, atawa ada orang jang sangsiken
kabenerannja itce salinan hingga moesti di-oesoet
dari soembernja. Kaloe sakedar boeat oendjoek apa
jang Khong Tjoe bilang atawa apa jang di dalem
Soe-si ada ditoelis, pametjahannja dalem bahasa Me-.
lajoe soedah sampe tjoekoep, kerra lezing-lezing
oemoem boekan satoe studieklas jang orang moesti
perhatiken djoega poko atawa soembernja sasoeatoe
peladjaran. Maka itoe sikep koekoeh dari toekang-
toekang berchotbah Tionghoa, aken sabentar-bentar
lakirken tjee-koe tida brentinja di sapandjang lezing
atawa chotbahnja, jang toch satoe per satoe moasti
disalin lagi ka dalem bahasa Melajoe, tida memberi
kafaedahan salaennja dari mengilangken tempo per-
tjoemah, atawa sakedar boeat oendjoek iapoenja
kadjempolan, bisa inget itoe oedjar-oedjar di loear
kepala. Boeat ini sedikit kabangga‘an iaorang tida
mendoesin soedah bikin banjak pendenger djadi
koerang ketarik, dan malah ada djoega jang djadi
mengantoek.

Dalem sapandjang pemahaman dari kitab-kitab
philosofie Tionghoa kita ada dapetken bagimana
satoe ajat jang terdiri dari beberapa belas perkata‘an
ada menggenggem peladjaran begitoe tinggi hingga
kaloe hendak dibentangken saloeas-loeasnja orang
haroes bitjara beberapa malem. Tetapi sering kita
dapetken, satoe spreeker dalem lezingnja soedah
,,obral“ sadjoemblah besar tjee-koe jang mengandoeng
artian loeas dengen dibitjarain saliwatan sadja, hing-
ga si pendenger tida mendoesin bahoea apa jang
baroesan diseboet saliwatan, ada moestika-moestika
dari philosofie Tionghoa, dan malah banjak djoega
jang djadi bingoeng lantaran didjedjelin terlaloe ba-
njak peladjaran tinggi hingga otaknja tida sedfiatem-

pat boeat trima dan pikirken.

Djoega kita sering dapetken dalem pertemoean-
pertemoean jang dihadlirin oleh banjak orang, telah
bitjara sadjoemblah spreeker ganti-berganti seperti djoe-
ga dikoeatirken publiek nanti tida poeas dan koerang
vkenjang” kapan tida didjedjelin peladjaran sabanjak-
banjaknja, hingga sasoeatoe orang jang dirasa bisa
dan maoe, disoeroe naek ka atas podium boeat me-
lahirken pikiran dan pendapetannja. Ini atoeran bo-
leh dipake boeat satoe karaja’an oemoem atawa per-
temoean speciaal, oepama congres, dimana wakil-wa-
kil dari berbagi-bagi pakoempoelan diberi kasempetan
aken bitjara. Tetapi boeat vergadering oemoem jang
sifatnja seperti propaganda, aken goena golongan jang
belon taoe, ini kabiasa’an haroes dirobah. Orang
kira kapan dikasih denger banjak lezing, publiek dja-
di lebih ketarik dari-pada kaloe jang berpidato tjoe-
mah satoe orang sadja. Tapi sabaliknja djangan di-
loepa, kaloe lantaran banjaknja lezing itoe pertemoe-
an mengambil tempo sampe tiga djam atawa lebih,
orang jang banjak pakerdja’an bisa mendjadi kesel
kerna moesti korbanken tempo terlaloe lama, hingga
laen kalih marika fakoet boeat dateng denger lagi.

Peladjaran Khong Tjoe, seperti djoega Loo Tjoe
dan Buddha, ada bersifat philosofie jang, boeat bisa
menaro harga sapenoehnja, koedoe dipikir dan disa-
ring dalem ingetan dan ditjotjokin sama pengalaman.
Ini matjem peladjaran ada laen dari agama Kristen
oepamanja, jang lebih banjak oetamaken kasoedjoetan
dan kapertjaja’an, boeat mana ada didjandjiken berkah,
kaselametan, pertoeloengan dan kaberoentoengan sor-
ga. Ada lebih gampang aken andjoerin orang banjak
boeat pergi memoedja pada Toapekong jang dika-
sohorin ,mandjoer,” atawa pergi koendjoengin satoe
kramat, satoe Soe-hoe atawa satoe Santri, dari-pada
diseeroe marika preksa dan perbaeki tjatjat dirinja,

LEZING-LEZING KABATINAN TIONGHOA.

Maka kapan hendak memadjoeken Sam Kauw haroes-
lah orang djangan ‘tjoba djedjelin pada pendenger
oedjar-oedjar philosofie sabanjak-banjaknja. Lebih
baek si pendenger poelang ka roemah dengen masih
merasa ,lapar,” soepaja laen kalih marika dateng lagi,
dari-pada didjedjelin sabanjak-banjaknja sampe ,ka-
kenjangan” dan . . . . . lantes bosea!

Djoega ada djadi kabiasa‘an dari bamjak spreeker,
pada saban kalih berpidato tentang Khong Kauw se-
laloe memoedji tinggi pada Khong Tjoe sabagi Nabi
Agoeng. jang peladjarannja soedah berdjalan sakean
riboe taon, did?oe": joeng oleh sakean ratoes mil-

lioen manoesia enz. enz. Ini poedji- OO“djia'l ada harga
boeat dioetjapken kapan oepamanja ada dibikin ka-
raja‘an boeat permoeliaken itoe :cug(‘pn,tapx koerang

perloe saban-saban ditondjolin dalem openbare lezing
jang dihadlirin oleh orang-orang jang tida tjampoer
gerakan Khong Kauw. Marika poenja hadlir boekan
ingin taoe kabesaran atawa kamoelia‘annja Khong
Tjoe, hanja ingin denger apa matjem peladjaran jang
itoe Sengdjin siarken, dan apa kafaedahan jang orang
bisa dapet dengen toentoetitoe peladjaran. Maka satoe
spreeker Khong Kauw, waktoe bikin propaganda,
boleh traoesah oetjapken poedjian pada Khong Tjoe,
hanja kasih liat sadja kabeneran jang ada terdapet
di dalem Khong Kauw. Kapan pendenger-pendenger
soedah bisa liat dan hargain itoe kabeneran, dengen
sendirinja marika nanti hormat dan moeliaken pada
Khong Tjoe zonder disoeroe atawa diandjoerin iagi.

Apa jang kita oendjoek di atas ada boeat lezing-
lezing atawa chotbah dengen maksoed propaganda,
jaitoe boeat siarken Khong Kauw atawa Sam Kauw
dalem golongan orang jang belon kenal atawa tida
perna taro perhatian dalem soeal-soeal kabatinan
Tionghoa. Dalem pertemoean biasa antara kaoem sen-
diri, systeem jang berdjalan sekarang ini tida ada
halangan aken dipake teroes.

Mentjari Katentreman Hidoep.
(Serie IX)
Oren Kwee Tex Hosn ,

(Lezing dari Batavia Buddhist Association dalem
Klenteng Kwan [m Tong pada tanggal 3 December
1930).

Soedara-soedara,

Dalem kitab Tao Tel King fatsal LXXX Lao Tze
ada toelis begini:

,Djikaloe akoe pegang prentah atas saboeah negri
ketjil jang pendoedoeknja sedikit dan tjoemah ada
sapoeloeh atawa saratoes orang jang boleh dipake

boeat berperang, akoe tida maoe goenaken pada

marika. Akoe nanti bikin itoe orang-orang meman-
dang kamatian sabagi satoe ketjilaka‘an jang paling
menjedihken dan marika tida haroes bikin perdjalanan
ka negri-negri jang djaoe. Maski marika boleh djadi
ada poenja perahoe-peralioe dan kreta-kreta, marika
tida oesah perloe menggoenaken itoe. Maski boleh
djadi marika ada poenja sendjata dan badjoe perang,
marika tida ada poenja kapentingan aken pake itoe.
Akoe nanti bikin itoe orang-orang samoea balik
kombali dalem ka‘ada‘an djeman koeno koetika ma-
sih digoenaken boentelan tali boeat menjatet kadja-
dian-kadjadian jang penting. Marika haroes merasa
sedep sama makanannja jang saderhana, dan pandang
indah sama pakeannja jang serba kasar; merasa poeas
sama marika poenja roemah tangga dan beroentoeng
dengen tjara hidoepnja jang saderhana.”

Dengen ini oetjapan Lao Tze kasih ocendjoek angen-
angennja aken soeroe rahajat dari itoe negri ketjil
balik kombali sama ka‘ada‘an seperti di djeman koeno
sabelonnja orang mengenal soerat Ringga segala ka-
djadian penting tjoemah ditjatet dengen boentelan
tali, dimana tida ada peperangan dan pemboenoehan,

~dimana masing-masing pendoedoek merasa poeas

berdiam dalem kampoengnja sendiri, tida oesah moes-
ti mengoembara ka laen negri aken tjari kakaja‘an
dan kasenangan, hanja bergirang sama makanan dan
pakean saderhana jang marika ada poenja, hingga
samoea ada hidoep di dalem katentreman.

Brangkalih orang-orang sekarang nanti bilang, itoe
angen-angen dari Lao Tze boeat di ini djeman tida
bisa dipake. Ja, Lao Tze sendiri poen ada sampe’
insjaf bagimana soeker aken woedjoetken itoe matjem
angen-angen, maka ia tidda bilang hendak didjalanken
pada seloeroeh doenia, hamja ia ingin tjoba dalem
saboeah negri ketjil jang sedikit pendoedoeknja,
hingga boeat di djeman sekarang boleh dinamaken
itoe ,negri’”’ ada saboeah kampoeng atawa desa.

Ini matjem kahidoepan, dalem kalangan jang lebih
tjioet, pada djeman sekarang poen ada banjak didja-
lanken di ampir segala negri, dan tempat mendjalanken
itoe boekan dalem tanah pagoenoengan jang soenji
dan djaoe dari pergaoelan manoesia, hanja terdapet
djoega di dalem kota-kota besar.

Dimana?

Di dalem klooster-kiooster, klenteng, wihara atawa
roemah-roemah pertapa‘an, dimana pendoedoeknja,
itoe segala padri dan zuster, hweshio, bhikkhu dan
niko-niko, hidoep berkoempoel aken toentoet peng-
hidoepan jang saderhana dan merasa poeas dengen
djaoeken diri dari segala penariknja doenia. '

Kaloe itoe tjara penghidoepan dari klooster-klooster
atawa wihara-wihara diloeasken ka dalem sakoempoel-’
an ketjil orang-orang biasa, seperti jang banjak ter-
tampak djoega dalem desa-desa jang mentjil sendirian
di pagoenoengan, lantes kita meliat jang Lao Tze
poenja angen-angen itoe boekan satoe hal jang soeker
kadjadian.

Tetapi brangkalih soedara-soedara ada jang pikir,
itoe toedjoean boeat bikin rahajat dariitoe negri ting-

gal bodo dan tida mengenal soerat, ada terlaloe koeno
dan aken menghalangin kamadjoean lahir dan batin.
Tetapi sabetoelnja Lao Tze poenja toedjoean jang
teroetama ada boeat memberi katentreman dan, me-
noeroet pendapetannja, itoe katentreman batin tida bisa
didapet kapan rahajat didjedjel sama kapinteran lahir.

Memang ada djadi kabiasa’annja Lao Tze, aken
lahirken oedjar-oedjar jang kaliatannja sanget berten-
tangan sama anggepan oemoem. Sedeng toedjoean
manoesia rata-rata hendak mentjari kapinteran dan
kamadjoean, ia ingin rahajat dibiarken tinggal bodo,
dan malah orang-orang jang pinter poen ia ingin ha-
langin soepaja tida menggoenaken kapandeannja!
Dengen begitoe kaliatan ia boekan sadja tida soeka
liat manoesia terlaloe madjoe, hanja ia ingin tarik
soepaja djadi moendoer ka belakang, balik kombali
ka dalem ka‘ada‘an seperti di djeman koeno.

Tetapi Lao Tze poenja toedjoean dan angen-angen
itoe boekan tida ada alesannja, dan kapan dipandang
dari djoeroesan mentjari katentreman hidoep, ia ada
poenja tjingli jang koeat sekalih. Maka di ini malem
saja maoe tjoba bitjaraken ini soeal ,mentjari katen-
treman hidoep* menoeroet pemandangan dari fihak
Taoisme.

- Pertama saja maoe minta soedara-soedara soeka
bantoe timbang dan pikir: apakah itoe jang dinama-
ken kapinteran ?

- Boeat maksoed apakah kita-orang hendak mentjari
kapinteran, seperti sekola boeat djadi advocaat, dok-
ter, ingenier dan laen-laen lagi?

Toedjoean kita-orang jang teroetama adalah soepaja
lebih gampang mentari penghidoepan, dapet hatsil
lebih besar, dapat kadoedoekan lebih tinggi dan sa-
baginja. Boleh djadi di sabelah atawa belakangnja
itoe ada dikandoeng lagi laen angen-angen, seperti
menoeloeng sesama manoesia dan sabaginja ; tapi jang

10

teroetama dan paling diperioein jaitoelah mentjari
kasenangan boeat Ziri sendiri lebih doelce. Dan -ini-
lah ada toedjoean oemoem dari samoea manoesia da-
lem doenia. § sn
Lantaran tabeat manoesia oemoemnja ada kouwkati,
maka kapan itoe orang-orang soedah djadi pinter,
jang dipikirin kabanjakan ada boeat tarik kaoentoeng-
an. Dalem kalangan kunst, wetenschap dan literatuur
ini sifat tida begitoe menjolok mata seperti dalem
oeroesan dagang, dimana terdapet persaingan keras
boeat mereboet kaoentoengan antara satoe toko de-
ngen laen toko, antara satoe fabriek dengen laen fa-
briek, dan satoe negri dengen laen negri jang selalge

Dan itoe kapinteran jang digoenaken dalem inika-
langan tida selamanja membawa berkah dan kabaekan
bagi manoesia saoemoemnja. Apa jang doeloean
moesti dikerdjaken oleh ratoesan manoesia poenja
tenaga, sekarang dibikin beres sama machine jang
tjoemah dioeroes oleh satoe doea orang sadja. Barang
jang di djeman doeloe satoe orang moesti kaloearken
tenaga satoe minggoe boeat djadiken, sekarang-sama
machine bisa dikerdjaken berpoeloeh atawa bera-
toesan dozijn dalem safoe hari! Begitoelah itoe ka-
pinteran jang diampoenjai oleh satoe ingenier jang
bikin samatjem machine soedah mendjadi lantaran
dari direboetnja penghidoepan ratcesan riboe orang
di seloeroeh doenia, hingga semingkin bertambahnja
dipake ienaga machine dan semingkin banjak diber-
diriken fabriek-fabriek, pakerdja‘an kaoem boerogh
djadi bertambah terdesek. 3

Dalem pertanian poen begitoe djoega. Achli-achli
landbouw tida brentinja berdaja aken tjari bibit jang
paling bagoes, gemoek jang paling baek, atoeran
menanem jang paling rapih dan sampoerna, soepaja
hatsil djadi tambah beberapa lipet. Kasoedaham,nja,

jtoe matjem hatsil boemi kaloear begitoe banjak, djaoe
melebihi dari jang doenia perloe pake, hingga har-
ganja djatoh di bawah ongkos menanemnja, lantaran
mana banjak onderneming dan fabriek-fabriek, seperti
thee, goela, karet, sereh dan laen-laen jang moesti
ditoetoep dan achirnja . . . . . diadaken restrictie ata-
wa perwatesan !

Koetika sabagian besar dari bangsa-bangsa di
doenia masih bodo, orang Europa jang soedah pinter
lebih doeloe dapet tarik banjak kaoentoengan dengen
djoealin barang-barang bikinan fabrieknja jang tida
bisa didapet di laen-laen negri. Tapi sekarang itoe
bangsa-bangsa jang doeloean bodo soedah djadi
pinter, hingga boekan sadja tida maoe membeli,
hanja berbalik mendjoeal, seperti soedah kadjadian
dengen Japan, jang barang kaloearan industrienja
ada djaoe lebih moerah dari boeatan Europa atawa

- Amerika. Kasoedahannja, timboel persaingan dagang

jang heibat antara satoe dengen laen negri; masing-
masing laloe pasang tembok tarief jang sangettinggi
dan tebel, boeat menjegah masoeknja barang dari
laen negri jang lebih moerah, soepaja tida bisa
saingin barang kaloearan negrinja sendiri. Tida poeas
dengen tembok tarief, orang adaken djoega itoe
quota systeem, jaitoe watesken djoemblahnja barang
dari sasoeatoe negri jang boleh dikasih masoek de-
ngen mengimbangin sama besarnja pendjoealan ka
itoe negri.

Begitoelah ini persaingan dagang telah mendjadi
soember dari kabentjian dan permoesoehan, kerna
bangsa-bangsa jang dagangannja pajah kena digen-
tiet oleh saingannja, hingga hatsilnja moendoer dan
kaoem boeroehnja banjak jang werkloos, selaloe men-
tjari akal boeat membales, boekan sadja dengen me-
reboet pasar-pasar, tapi djoega, kapan dapet koetika
baek, aken meroesak industrie saingannja. Inilah

berirti peperangan mati-matian aken bisa tinggal hi-
doep. Perampasan Ethiopie, direboetnja Manchuria
dan Jehol, dan bdgitoe poen pertempoeran jang se-
karang sedeng berdjalan di Suiyuan, samoea pokok-
nja lantaran negri-negri ingin dapet daerah lebih loeas
boeat madjoeken dagangannja jang kena tergentjet
di laen djoeroesan, atawa boeat sedia tempat goena
penghidoepan rahajatnja jang bertambah semingkin
banjak, hingga dikoeatir tida bisa dapet kahidoepan
tjoekoep dalem negrinja sendiri.

Samoea orang merasa senang lantaran adanja auto,
pesawat oedara, kapal-kapal jang ladjoe, jang bisa
bikin orang bepergian dari satoe ka laen tempat de-
ngen tjepet dan ongkosnja ringan. Tapi djangan di-
loepa, djoestroe lantaran adanja itoe matjem pekakas,
maka djadi lebih gampang Italie taloekin Ethiopie,
lebih gampang negri-negri jang koeat tindes dan ring-
koes pada jang lemrah, lebih gampang pendjahat-
pendjahat melariken diri dan toekang-toekang smo-
kel seloendoepin barang gelap!

Itoe pekakas-pekakas djadi berfaedah kapan digoe-
naken oentoek maksoed baek, dan djadi satoe ,pe-
njakit“ kapan dipake oentoek kadjahatan. Dari sebab
tabeat manoesia oemoemnja ada kouwkati, maka di
sabelahnja kabaekan ada terdapet djoega kadjahatan
heibat jang digoenaken atas perantara‘annja itoe ma-
tiem pekakas, hal mana bisa diliat dalem peperang-
an oedara di Spanje, dimana bom-bom jang dilepas
dari masin-masin terbang soedah mengambil korban
riboean manoesia, taritoeng djoega orang prampoean
dan anak-anak jang tida toeroet perang.

Begitoelah bisa diliat, dengen menggoenaken kapin-
teran, orang boekan tjoemah bisa berboeat baek tapi
djoega siarken kadjahatan dengen satjara loeas. Itoe
orang-orang berilmoe jang bikin itoe segala machine
dan pekakas memang kabanjakan tida pikir aken me-

njilakaken manoesia, tapi begitoe lekas itoe pekakas

tersiar, oleh orang-orang djahat atawa serakah lantes
digoenaken boeat sampeken maksoednja jang tida
baek.

Bergontjangnja doenia di ini tempo dan timboelnja
crisis heibat dalem perdagangan itoe samoea pokonja
ada dari lantaran manoesia dalem djeman sekarang
ada terlaloe pinter dan madjoe dalem kadoenia‘an
jang membikin mandeknja karohauian.

Lao Tze poenja angen-angen aken bikin manocesia
djadi boeta hoeroef poen boekan tida ada alesannja
kapan di-inget bagimana roepa hatsilnja itoe kapan-
dean membatja dan menoelis pada golongan orang
jang bodo dan berbatin rendah. Kapan ia batja ter
laloe banjak kitab-kitab agama, ia bisa djadi fanatiek ;
kapan batja terlaloe banjak boekoe-boekoe pertjinta‘an,
ia bisa djadi toekang ngelamoen ; kaloe batja terlaloe
banjak boekoe-boekoe wet, tabeatnja semingkin li-kiat
atawa djadi samatjem pokrol bamboe ; kapan ia banjak
batja kitab-kitab tentang ilmoe gaib, ia bisa djadi
géndéng !

Malah orang-orang jang berdda ditingkatan tengah,

tida terlaloe bodo atawa pinter, poen dapet banjak

ganggoean jang melinjapken katentremannja lantaran
pande membatja boekoe atawa soerat kabar. Pepe-
rangan di Ethiopie, di Madrid, di Suiyuan, membikin

sabentar orang djadt girang, laen hari djadi kaget,

dan laen tempo merasa goesar dan mendongkol.
Oetjapannja Hitler, Mussolind, Roosevelt atawa Hirota,
djoega bisa bikin bangsa-bangsa jang tersangkoet
djadi gemper, djengkel atawa goesar, dan malah ada
djoega jang djadi sengit. Maski di Indonesia ada
tentrem dan mamoer, dan perdagangan berdjalan
baek, tapi ditembaknja bebrapa blas student dan pe-
mogokan koeli-koeli pelaboean di Shanghai di taon
1925 soedah tjoekoep aken bikin pendoedeek Tiong-

hoa di Indonesia mendjadi gemper dan satengah kalap.

Begitoelah itoe kapinteran membatja soedah mem-
bikin banjak orang djadi linjap katentremannja, kerna
jang menggontjangken pikiran boekan oeroesan jang
ada di depan mata atawa menjangkoet kapentingannja
sendiri, hanja segala kadjadian di seloeroeh doenia.
Dengen membatja memang betcel orang bisa tambah-
ken pengataoean, tapi kapan dipreksa sifatnja itoe pem-
batja’an, di sabelahnja sadjilid boekoe kabatinanjang
baek, ada terbit djoega sadjoemblah boekoe jang tida
artinja. Banjak pamoeda telah dibikin roesak batinnja
lantaran kena batja boekoe-boekoe tjaboel jang sariboe
kalih lebih digemerin dari-pada boekoe-boekoe agama!

Begitoelah, kapan dipandang dari fihak mentjari
katentreman, kita-orang bisa liat itoe angen-angen dari
Lao Tze boekan tida berdasar sama sekalih, kerna
semingkin manoesia djadi pinter, maoe gerakin, ker-
djain dan tari taoe segala apa, semingkin doenia
djadi kaloet dan bergontjang. Maka orang-orang jang
soedah tjoekoep pengalaman dan batinnja tinggi, kapan
hendak mentjari katentreman selaloe bertindak aken
koerangin daerah pakerdja’annja, tida maoe toedjoeken
pikirannja ka segala djoeroesan, tida ambil poesing
oeroesan ini atawa itoe, hanja melepas, mengetjilin dan
mengoerangin teroes, sampe achirnja ia tjoemah pe-
gang dan perhatiken sadja itoe safce jang Lao Tze na-
maken 7ao, jang beriken padanja kafentreman kekel.

Kita-orang jang hidoep di ini djeman memang
moesti toeroet djoega aliran jang sekarang. Kita tida
bisa antepin anak-anak kita tinggal bodo dan boeta
hoeroef sedeng kita poenja tetangga-tetangga samoea
beladjar dalem sekola. Djoega djangan diloepa, jang
Lao Tze dalem itoe toelisan tjoemah bilang, ia ingin
djalanken angen-angennja dalem satoe tempat ketjil
dengen sedikit orang jang ia maoe antepin tinggal bodo
tap. diberi katentreman dan kapoeasan. Djadinja itoe

toedjoean aken hidoep satjara koeno boeat di djeman
sekarang ada terlaloe soesah kasampean, dan ampir
tida bisa didjalanken. Tetapi Lao Tze poenja poko
dasar boeat dapetken katentreman fida kliroe, dan
dengen menggoenaken itoe poko kita-orang bisa atoer
toedjoean dari kahidoepan kita, boeat dapetken itoe
katentreman, ka djoeroesan jang tjotjok sama sarinja
itoe peladjaran, jaitoe KASADERHANA’AN.

» Saorang jang saderhana, maski ada poenja banjak
kapinteran, ia tida maoe banggain, tondjolin atawa
kasih liat sama orang katjoeali djikaloe itoe ada per-
loe. boeat penoehken kawadjibannja. la tida soeka
kedjer kabesaran, kapoedjian atawa kahormatan.
Maski ia ada saorang jang mampoeh, ia tida hidoep
boros atawa lojar, hanja berlakoe sadja dengen sa-
pantesnja jang sabanding sama iapoenja kadoedoek-
an dan deradjat. Ka‘angkoean dan kasombeangan
soedah tentoe ada djaoe dari pikirannja, hingga de-
ngen begitoe ia ferbebas dari segala matjem karoe-
wetan jang bisa mengganggoe pada katentreman.
Djadinja dengen berlakoe saderhana, pengaroehnja
tabeat kouwkati bisa dibikin ketjil, kaloe tida
terbasmi sama sekalil, kerna orang jang saderhana,
kainginannja tida banjak, dan djoestroe lantaran se-
dikitnja iapoenja kainginan maka semingkin sedikit
djoega datengnja itoe ganggoean jang membikin li-
njap katentremannja.

' Begitoelah, soedara-soedara, kita bisa liat bagima-
na Taoisme poenja sari dan toedjoean sabetoelnja
tida berbeda dengen Buddhisme, hingga djikaloe ki~
ta timbang dan perhatiken dengen pake pikiran jang
djernih, biar kita ikoetin dengen pake djalanan jang
mana sadja, kasoedahannja ada safoe roepa, jaitoe
kita nanti sampe ka dalem KATENTREMAN KEKEL,
jang Buddha namaken Nirwana danLao Tze bilang:
bersatoe dengen Tao.

16




Apa jang saja denger tentang
kamandjoerannja klenteng

Kwan Im di Bantam.

Oleh Kwer Tex Hoamn.

(Lezing dari Batavia Buddhist Association di Klen-
teng Kwan Im Tong, pada tanggal 4 Februari 1937).

Soedara-seedara,

Ma‘afkenlah djikaloe ini malem saja beriken lezing
jang berbeda dari biasa, kerna saja maoe toetoerken
apa jang saja liat, denger dan merasa ketarik, selama
bikin perdjalanan ka Bantam, dari tanggal 15 sampe
18 Januari jang baroe laloe.

Laen-laen orang biasa bikin lezing aken toetoerken
perdjalanannja ka choetoeb doenia, ka stratosphere,
ka Tiongkok, Europa dan Amerika, jaitoe ka tempat-
tempat jang djaoe, meliat negri-negri besar atawa
menjelidiki ilmoe pengataoean penting, jang mengam-
bil tempo berboelanan atawa bertaonan, dan terka-
dang dengen membahajaken djiwanja. Tapi sekarang
saja maoe toetoerken perdjalanan ka Bantam, jang
dari Batavia bisa disampeken dalem tempo tiga djam
dan ongkosnja tjoemah beberapa pitjis, dengen naek
autobus atawa spoor jang enak, ka mana satiap hari
ada riboean orang moendar-mandir, dan kabanjakan
dari soedara-soedara saja rasa soedah perna pergi
ka sana dan brangkalih soedah liat djoega itoe tem-
pat-tempat jang saja koendjoengin. Maka dengen me-
nginget pada ini samoea, saja tida merasa heran dji-
kaloe sa‘'andenja antara soedara-soedara ada jang pi-
kir, ini malem soedah sia-siaken tempo pertjoemah

aken dateng hadlirin ini lezing jang tjoemah toetoer-
" ken apa jang orang banjak soedah taoe.

Kapan antara soedara-soedara ada jang berpikir be-
gitoe, inilah saja benerken. Saja sendiri poen sampe
insjaf, kapan ini lezing toedjoeannja meloeloe boeat

toetoerken apa jang saja liat dan saksiken di Ban-
tam. itoelah ada sama djoega seperti saja toetoerken
apa jang orang bisa saksiken kapan pergi djalan.
djalan ka Kota Inten, ka Antjol atawa ka Djakatra.
Tapi saja poenja maksoed adalah boeat fjeritain djoe-
ga apa jang saja denger disana dan merasa ketarik.
Dari sebab masing-masing orang poenja pendengeran
dan impressie atawa perasa‘an ketarik hati, kaba-
njakan ada berlaenan, maka saja ada kaberanian
aken bikin ini penoetoeran, apalagi lantaran saja
aken dibitjarain djoega beberapa hal jang berhoe-
‘boeng rapet dengen kabatinan dan pada kita poenja
pergerakan.

Pertama saja maoe terangken, perdjalanan ini, jang
dibikin di moesim oedjan, boekan meloeloe boeat
-plesier, hanja teroetama aken berziarah, -boeat koen-
djoengin tempat-tempat soetji bersama saja poenja
-hoedijin seperti biasa satiap taon. Kita poenja maksoed
‘tadinja boeat bikin perdjalanan ka Djawa Tengah dan
Wetan aken koendjeengin tjandi-tjandi dari djeman
Hindoe dan Madjapait, tapi di sa’at pengabisan ada
moentjoel halang-halangan tida terdoega, jang mem-
bikin kita terpaksa pilih perdjalanan jang lebih deket
‘soepaja tida ilangken terlaloe banjak tempo. Begitoe-
lah kasoedahannja kita berangkat ka Bantam pada
hari Djoemahat pagi, koetika oedjan toeroen deres,
.dan djam 9'/, pagi kita-orang soedah ada di Serang.

Sasoedah bikin koendjoengan prive pada bebrapa
-sobat, besok paginja kita-orang pergi ka Karang-antoe
dan Banten-koeno, jang pada sabelonnja berdiri Ba-
tavia ada djadi pelaboean dan kota dagang jang pa-
ling besar dan rame di Djawa Koelon. Tapiapa jang
tertampak sekarang tjoemah tinggal sisa dan reroe-
boehan dari kabesaran dan kamoelia‘annja kota Ban-
ten jang termashoer itoe. Di sapoeternja tjoemah ka-
lHatan kampoeng-kampoeng mesoem dan miskin,

18



LEZING-LEZING DI KWAN IM TONG.

dengen di sana sini penoeh eetan, gombolan, rawa
atawa sawah-sawah dan kebon-kebon kelapa, dan
katjoeali sitoe Kardi, satoe telaga bikinan jang indah
dan menarik, jang dioeroes oleh Regentschapsraad,
di itoe daerah tida ada pemandangan jang boleh di-
kagoemin. Banten dan Karang-antoe, jang- tadinja
besar dan rame, soedah djadi roesak dan moesna
lantaran meletoesnja Krakatau.

Maski begitoe di ini daerah jang soenji boekan
tida ada apa-apa jang berharga boeat dikoendjoengin.
Kita dapet liat reroeboehan dariastananja Sultan Ban-
ten dengen beberapa koeboeran dari pangeran-pange-
ran dan orang-orang Banten jang ternama di djeman
Oost Indische Compagnie kira-kira doea-tiga abad
jang laloe, dan ini tanda-tanda peringetan koeno :se-
karang dirawat baek, dengen di pinggir djalan besar
ada dipasang papan-papan merk boeat mengoendjoek-
in letaknja itoe tempat-tempat pada orang-orang pe-
lantjongan. Djoega disana masih ‘ada sisanja tempat
koeboeran  dan benteng Olanda dari doea abad jang
laloe, jang orang biasa namaken benteng dan tem-
pat - koeboeran ,Portugees®, tapi dari namanja itoe
benteng , Spelwijck, “ dan hoeroef oekiran atas beberapa
batoe ‘kioeboeran, kita taoe itoe samoea ada pendirian
dari orang Olanda.

Kapan orang melintas djembatan disabelah timoer-
aja itoe- benteng koeno, lantes kaliatan satoe papan
merk ,Oud Buidistisch Tempel.“ Itoe perkata’an
Buddhistisch soedah kliroe di spel, tapi maksoednja
orang lantes mengarti jang disitoe ada terletak saboeah
klenteng Buddhist jang koeno. Tapi koetika kita
menghampiri, kita dapetken saboeah klenteng jang
amat indah, masih baroe, dan sanget mentéréng.
Maskipoen model Tionghoa tapi barang bahannja
ada serba modern, dan malah patoengnja Dewi Kwan
Im jang orang poedja disitoe peen ada terpaloet aer

emas jang gilang-goemilang, hingga sama sekalih
tida tertampak tanda-tanda dari kakoenoan. Inilah
tida oesah diboeat heran, sebab itoe klenteng baroe
diberdiriken, aken gantinja klenteng lama jang soedah
bobrok, pada tiga taon laloe (di taon 1933) dengen
makan ongkos lebih dari f 20,000.

Itoe klenteng tida besar, belon ada saparo dari
klenteng Toaseebio disini, tapi dari kabersihan dan
kaindahannja saja rasa tida satoe klenteng di Djawa
Koelon jang bisa tandingin. Letaknja di tempat jang
begitoe soenji dan antara reroeboehan koeno, mem-
bikin sasoeatoe orang pelantjongan jang dateng di-
sitoe pastilah djadi terkedjoet dan merasa ketarik hati.

Kabagoesaannja itoe klenteng boekan sadja sebab
segala apanja masih serba baroe, hanja lantaran pe-
ngoeroesnja biasa djalanken penilikan dengen keras,
dan saban minggoe ada satoe lid pengoeroes jang
sengadja dateng dari Serang boeat preksa. Jang dja-
di kepala dari itoe Badan Pengoeroes ada Toean Phoa
Tjeng Kee, soedagar jang terkenal di Serang, saorang
jang sanget soedjoet pada Hoedtjouw, lantaran njo-
njanja soedah perna disemboehken dari satoe penja-
kit berat dengen satjara moedjidjat, koetika dokter-
dokter Europa menjataken soedah tida ada harepan
lagi, tapi lantes djadi seger dan sehat sasoedah di-
mintaken pertoeloengan pada Kwan Im.

Ini matjem penjemboehan satjara gaib soedah di-
alamken oleh banjak orang, dan kamandjoerannja
itoe klenteng Hoedtjouw di Banten scedah termas-
hoer dari djeman doeloe. Menoeroet katanja biokong
(pendjaga itoe klenteng) dan Toean Phoa Tjeng Kee
sendiri, boekan sadja bangsa Tionghoa, hanja antara
bangsa Europa dan Indonesier, antara mana ada djoe-
ga prijaie jang berpangkat tinggi, poen sering dateng
di itoe klenteng aken tjaboet tjiam-sie, minta tanja
peroentoengan, minta obat dan sabaginja, Salah sa-

20



LEZING-LEZING DI KWAN IM TONG,

toe njonja Resident malah perna minta pindjem sa«
toe patoeng ketjil dari Kwan Im jang ada di itoe
klenteng boeat dipoedja di roemahnja, Inilah tida
oesah diboeat heran, kerna saja po®n taoe di Batavia
ada bebrapa orang Europa ternama dan golongan
terpeladjar tinggi jang taro pertjaja pada kamandjoer-
annja klenteng-klenteng Tionghca. Saja sendiri per-
na anter doea njonja Europa — jang saorang ada
istrinja satoe zendeling — jang koendjoengin satoe
klenteng disini boeat tjaboet tjiam-sie minta diramalin
peroentoengannja !

Boeat dapet taoe sampe berapa d;aoe itoe Kwan
Im poenja katadjeman dalem hal mengoendjoek na-
sif manoesia, maka sasoedahnja kila berdoea abis
sembahjang, saja tjoba tjaboet tjiam-sie aken tanja
peroentoengan. Djawabannja membikin -saja terke-
djoet, kerna ada tjotjok sekalih sama apa jang saja
sendiri soedah lama merasa, jaitoe : 7ong Sam Tjong
Tjie King, atawa Tong Sam Tjong, itoe padri Bud-
dha jang diloekisken dalem tjerita See Yoe, lagi
moelai bikin perdjalanan aken ambil kitab-kitab soetji
di Hindustan jang berisi peladjarannja Buddha boeat
‘disalin dan disiarken pada orang banjak. Itoe perdja-
lanan ada melarat sekalih, penoeh dengen bahaja dan
moesti hadepken segala matjem ganggoean dan ka-
sangsara‘an. Saja poen soedah lama insjaf, bahoea
kapan saja maoe landjoetken pakerdja‘an jang sekarang
ini aken fahamken dan siarken peladjaran Buddhist
dan terbitken boekoe-boekoe kabatinan dalem bahasa
Melajoe, saja poen moesti bekerdja keras dan bergoelet
tida brentinja dengen roepa-roepa halangan dan ka-
soesahan lantaran ini peladjaran belon banjak terkenal.
Jang djoestroe saja dapet itoe matjem djawaban, jang
menetepken apa jang saja sendiri soedah taoe dan
merasa, inilah tida bisa dianggep dari kabetoelan sadja.

Menoeroet katanja pengoeroes dari itoe klenteng,

orang-orang priboemi dari kampoeng-kampoeng di
deket sitoe terkadang ada djoega jang minta- obat,
boeat maksoed mana iaorang minta pada bio-kong
boeat toeloeng pasang hio dan kotjokin tjiamsie, dan
kapan soedah dapet djawaban, itoe recept iaorang
bawa -ka Serang boeat beli obatnja pada toko ebat
Tienghoa. Ini kapertjaja‘an dari fihak priboemi pada
itoe klenteng kabarnja ada dari lantaran soedah bebera-
pa kalih ternjata Dewi Kwan Im poenja kamandjoeran,
seperti koetika meletoesnja Krakatau dan waktoe di
Serang timboel penjakit cholera jang sanget heibat.
. Di itoe hari Saptoe tanggal 16 sore kita menginep
di roemahnja Toean Phoa Tjeng Kee, jang ada djadi
8aja poenja sobat dari koetika masih anak-anak, kerna
$ama-sama berdtsal dari Buitenzorg. Penoetoerannja
itoe toean tentang kamandjoerann;a itoe klenteng Kwan
Im, jang katanja kasih kaloear sinar terang dari atas
woewoengannja koetika Krakatau meletoes, seperti
obor pengoendjoek djalan aken orang-orang lari ber-
lindoeng ka dalem itoe klenteng, membikin saja djadi
ketarik boeat mengoesoet lebih djaoe. Dari sebab
8aja tida soeka lantes pertjaja segala matjem tjerita
adjaib dengen memboeta, dan sebab Toean Phoa Tjeng
Kee tjoemah denger lagi itoe tjerita dari orang-orang
toea — kerna ia poen, seperti djoega saja, koetika
Krakatau meletoes belon terlahir ka. doenia — maka
saja minta toeloeng aken tjari orang-orang jang telah
menjaksiken itoe kadjadian dengen mata sendiri. Mas-
kipoen antara orang-orang jang terloepoet-dari itoe
bahaja waktoe Krakatau meletoes tjoemah sedikit se-
kalih jang masih hidoep sampe sekarang, tapi achirnja
Toean Phoa Tjeng Kee soedah bisa dapetken saorang
toea, Toean Ong Leng Yauw jang beroesia 68 taon,
satoe pendoedoek di Serang, jang bisa toetoerken itoe
kadjadian, kerna ia ada satoe dari lima glintir pen-
doedoek Tionghoa di Karang-antoe jang terloepoet

22



LEZING-LEZING DI KWAN IM TONG.

:dari bahaja maoet. ¥

Begitoelah di itoe malem Minggoe tanggal 16
Januari waktoe sore djam 8 toean Phoa Tjeng Kee
soedah ondang beberapa sobat-sobatnja — ampir sa-
‘moea ada lid bestuur dari itoe klenteng Kwan tm—
-boeat doedoek berkoempoel di roemahnja dengen
maksoed aken denger saja bikin lezing. Di hadepan
itoe toean-toean saja toetoerken dengen ringkes do-
ngengan dan atsal-oetsoelnja Kwan Im seperti jang
doeloe saja soedah perna lezingken disini, dengen
diberikoetken djoega katerangan dari itoe dewi poe-
nja sifat resia, tentang Dewi Matjopo atawa Thian
Sian Seng Bo, jang kadoedoekannja mirip dengen
Dewi Isis dari Egypte koeno dan dengen Dewaki
dari agama Hindoe, jaitoe Iboe dari Alam jang mie-
lahirken segala apa jang ada di doenia. Komoedian
saja toetoerken denzen ringkes riwajat dari peng-
hidoepan dan peladjaran Buddha, serta toedjoean
dari Batavia Buddhist Association dan pergerakan Sam
Kauw jang moelai mendjalar ka mana-mana tempat.
Kira djam 10 itoe penoetoeran berdchir, dan kita-
orang doedoek omong-omong lagi sampe djant 11,
pada waktoe mana itoe tetamoe-tetamoe jang dion-
dang lantes boebaran; komoedian baroelah toean
Ouag Leng Yauw toetoerken pengalamannja koetika
Krakatau meletoes, tentang mana saja ada bikin {ja-
tetan dengen ringkes, dan sekarang saja hendak fje-
ritaken disini dengen ditambah apa jang perloe.

Di itos koetika — kata Toean Ong Leng Yauw —
kabetoelan orang ra‘aken Hoedtjouw poenja sHedjiet,
jang kadjadian di tanggal 18 Lakgwee. Di Banten
itoe karaja‘an dibikin boeat tiga hari, dari tanggal
18 samse 20 Lakgwee, komoedian di tanggal 21
-‘Lakgwee patoeng Kwan Im dibawa ka Serang, dimana
-ada ditanggap wajang Kongfu boeat satoe boelan lama
nja. Koetika Kwan Im ada di Serang 20 hari, dengen

mendadak Wijkmeester Tionghoa, toean Oeij Kim
Kie, soedah kamasoekan (kasoeroepan) Hoedtjouw,
jang minta soepaja patoengnja lekas dibawa poelang
ka Banten. Komoedian ftoe Kwan Im menjoeroep lagi
dalem badannja Kapitein Oeij Tjoei Pee, dengen
perantara‘an siapa poenja soeara kombali itoe mach-
loek soetji minta dibawa balik ka dalem klentengnja

di Banten. Lantaran begitoe maka maskipoen itoe
wajang Kongfu masih moesti boeka pertoendjoekan *

lagi sapoeloeh hari, patoengnja Kwan Im dibawa
balik dari Serang ka Banten. Ini soedah kadjadian
di tanggal 12 Tjhitgwee.

Di itoe djeman orang Tionghoa masih goenaken
badjoe thungsha sabagi pakean kahormatan officieel.
Begitoelah itoe Kapitein dan Wijkmeester Tionghoa,
dengen pake badjoe thungsha, soedah angkat itoe
patoeng Kwan Im dikasih naek ka dalem kreta jang
ditarik ampat ekor koeda aken dianter balik ka Serang.
Begitoe lekas itoe patoeng bersama Kapitein dan
Wijkmeester Tionghoa soedah berdda di atas kreta,
sabelonnja koetsier bisa kedoet lesnja, itoe ampat
koeda lantes lari maboer sakeras-kerasnja dengen
ampir tida bisa dikendaliken lagi. Larinja itoe koeda
boleh dibilang mengheranken, sebab seperti adajang
tjamboekin tida brentinja, membikin laen-laen pe-
nganter katinggalan djaoe, dan koetika soedah sampe
di moeka klenteng di Banten dengen sendirinja lantes
merandek. Ini kadjadian di itoe koetika menerbitken
kagemperan seperti satoe kaheranan.

Di tanggal 22 Tjhitgwe itoe wajang Kongfu di
Serang brenti boeka pertoendjoekan, dan bersiap
boeat poelang ka Batavia, goena maksoed mana ma-
rika moesti ambil djalan laoet (sebab di itoe djeman
belon dipasang djalanan spoor, segala perhoeboeng-
an dengen Batavia kabanjakan orang goenaken pera-
hoe atawa kapal ket;il) dengen naek dan toeroen di

Karang-antoe jang djadi pelaboean boeat Serang dan
Banten seperti djoega Pasar lkan boeat Batavia. Maka
di itoe djeman Karaug-antoe dan Banten ada amat
rame dan banjak pendoedoeknja. Tapi sabelonnja
itoe wajang brangkat poelang, masih menoenggoe
kapal, Krakatau telah meletoes.

Katerangan :

Toean Ong Leng Yauw bitjara zonder pegang tja-
tetan, tjoemah dari ingetannja sendiri sadja, maka
koetika poelang ka Tjitjoeroeg saja perloeken preksa
boekoe Almanak 100 taon aken bandingken itoe
tanggal-tanggal Tionghoa jang ia seboet, dan ternjata
samoea ada tjotjok sama meletoesnja Krakatau, jang
kadjadian di tanggal 27 Augustus 1883 atawa boelan
Tionghoa 25 Tjhitgwee 2434. _

Kwan Im Hoedtjouw poenja hari shedjiet tanggal
18 Lakgwee djatoh tanggal 21 juli 1883. Koetika itoe
patoeng Kwan Im dibawa poelang ka Banten dari
Serang, tanggal 12 Tjhitgwee, djatoh 14 Augustus
1833, jaitoe doea minggoe di moeka meletoesnja
Krakatau. Kapan itoe Kwan Im tida menjoeroep aken
minta poelang ka Banten, patoengnja baroe diang-
koet balik di tanggal 23 Tjhitgwee sasoedahnja itoe
wajang Kongfu brenti maen, jaitoe djatoh tanggal
25 Augustus, koetika Krakatau moelai bekerdja de-
ngen heibat.

Sekarang saja maoe teroesin apa jang toean Ong

“Leng Yauw toetoerken :

" .Soeara glédéran dari Krakatau soedah terdenger
kira-kira tiga boelan lamanja, tapi itoe koetika tida
ada jang taoe dari mana datengnja itoe soeara. Dari
satoe ka laen tempat orang soerat-menjoerat atawa
kirim telegram boeat minta katerangan, tapi tida ada
jang sangka beritsal dari poelo Krakatau jang goe-
neeng apinja dianggep tida berbahaja.

»Pada harian itoe goenoeng meletoes,* kata Toean

Ong Leng Yauw, ,saja berdoea sama saja poenja
kawan Ong Boen Seng, masing-masing masih anak-
anak dari oesia 14 dan 15 taon, diprentah oleh orang
toea aken pergi dari Karang-antoe ka Banten boeat
membeli koewe-koewe oentoek sembahjang Tjhitgwee. o
Dengen membawa tenong kosong kita berdjalan kakij
menoedjoe ka Banten jang itoe koetika ada djaoe
lebih rame dari Karang-antoe. Koetika beridda sa-
tengah perdjalanan itoe soeara geloegoeran menda- k.
dak djadi begitoe heibat dan toeroen aboe dengen
lebet dari oedara, matahari tida kaliatan, dan siang
hari berobah djadi gelap goelita, hingga tangan di
depan mata tida bisa terliat. Segala apa tertoetcep
dalem kagelapan jang menakoetken. Salagi kita bi-
ngoeng dan tida taoe moesti pergi ka mana, mendadak
kadengeran soeara gemoeroehnja ombak, dan sabelon
nja bisa berdaja satoe apa kita soedah tersapoe dan
terangkat naek ka atas. Apajang kadjadian lebih djaoe
tida taoe, sebab di sapoeter saja ada sanget
gelap péténg. Saja tjoba toeloeng diri sendiri dengen
bernang, dan achirnja tersangkoet di satoe poehoen

dimana saja berdiam aken toenggoein
itoe aer. Di sana-sini rame soearanja

orang bertreak minta toeloeng, tapi tida kaliatan
satoe apa. Komoedian kadengeran saja poenja kawan,
Boen Seng, memanggil-manggil saja poenja nama
dan saja menjaoet dan tanja, ia ada di mana, kerna
saja denger soearanja ada di atasan saja. Komoedian

saja dapet taoe ia soedah tersangkoet di atas pajon .
dari satoe loemboeng jang anjoet terbawa aer dan
menjangkoet di antara pepoehoenan hingga tida

ka laoet. Koetika itoe aer scedah soeroet -

saja toeroen dari atas itoe poehoen, dan ternjata saja
tersangkoet di satoe tjabang jang kira-kira tiga depa
dari tanah, hal mana orang bisa kira-kira berapa tinggi
_naeknja itoe aer laoet., Koetika soedah berkoempoel

lagi bersama itoe sobat, dengen doea-doea kailangan
tielana waktoe bernang, kita tida taoe ka mana moesti
menoedjoe sampe mendadakan di dalem gelap goelita
kita meliat tjahaja terang dari kadjacean, jang saja
sangka ada api dari Patjinan, jaitoe namanja kam-
poeng Tionghoa di Banten. Kita berdoea lantes lari
menoedjoe ka djoeroesan itoe sinar, dengen melin-
tasin benteng Spelwijck, dari mana biasanja ada satoe
djembatan ketjil boeat mieiintasi Kali Banten, tapi itoe
djembatan soedah terbawa anjoet, maka kita laloe se-
brangin itoe soengei, jang di itoe djeman ada teritoeng
besar lantaran aernja tertahan oleh aer laoet, tapi se-
karang ketjil, sebab laoetan letaknja semingkin djaoe.“

Sampe disini saja madjoeken pertanja‘an bagimana
iaorang bisa sebrangin itoe soengei besar.

Toean Ong Leng VYauw beri katerangan, di itoe
sa‘at itoe soengei boleh dibilang kering sama sekalih,
ampir tida ada aernja.

Ini katerangan jang aneh ternjata ada betoel. Koe-
tika besoknja, hari Minggoe, kita dateng di Laboean,
satoe njonja Tionghoa toea jang soedah terloenoet
dari kamatian maski familienja banjak jang binasa,
djoega ada bilang pada saja, koetika Krakatau ampir
meletoes itoe aer laoet poenja gerakan ada loear bia-
sa anehnja. Sabentar soeroet begitoe djaoe ka te-
ngah hingga dasar laoetan seperti kering, dan ba-
njak orang toeroen ka tengah aken djoempoetin
ikan-ikan jang bergletakan, dan komoedian dateng
ombak bergoeloeng-goeloeng satinggi poehoen ke-
lapa jang mendampar sampe djaoe ka tengah daratan,
Djadinja pengalaman dari toean Ong Leng Yauw
bersama sobatnja, jang dapetken itoe soengei di de-
ket klenteng Kwan Im soedah kering sama sekalih,
memang ada dengen sabenernja. Sasoedah timboel
pasang besar jang terbitken kamoesna’an, itoe laoet-
an djadi soeroet sampe djace ka tengah dan kena

sedot aer dari soengei-soengei.

Di bawzh ini ada penoetoeran lebih djaoe dari
Toean Ong Leng Yauw :

,Koetika soedah sampe di sebrang, saja dapetken
itoe sinar terang ada beritsal dari klenteng Hoed-
tiouw jang letaknja di tepi kiri dari Kali Banten.
[toe sinar boekan dari api atawa obor, hanja kaloear
dari atas pajonnja itoe klenteng seperti sinar mataha-
ri, maski disitoe tida ada dinjalahken api penerangan.
Dalem itoe klenteng ada penoeh dengen orang dari
sapoeter itoe tempat jang dateng tjari perlindoengan,
hingga padet sama sekalih dengen roepa-roepa bang-
sa, paling banjak ada orang Tionghoa dan Priboemi.
Antara orang Europa adadjoega Toean Sjahbandar
(Havenmeester) dari Banten, jang tjari perlindoengan
dengen bawa istri dan anak-anaknja. Maski roemah-
roemah di sapoetern’a tersapoe abis sama sekalih,
itoe klenteng sendiri tinggal slamet, aerlaoet tjoemah
naek sampe di tangganja. Toch Banten letaknja ada
lebih rendah dari Karang-antoe.

Lantaran merasa koeatir sama nasif dari kita poe-
nja familie, maka koetika itoe awan gelap jang meli-
poeti langit soedah moelai tipisan, saja berdoea Boen
Seng lantes berdjalan balik ka Karang-antoe, dimana
saja dapetken tida ada satoe apa jang tinggal berdiri,
antero roemah-roemah berikoet loods pasar dan laen-
laen soedah mendjadi rata sama tanah, tersapoe bersih
sama sekalih, tjoemah di sana sini tinggal reroentoek-
nja dengen tertjampoer sama bangke manoesia dan
hewan-hewan jang malang meiintang saparo tertoe-
toep aboe, jang matjemnja legit seperti sagoe. Poe-
hoen-poehoen kelapa sampe patah tjabang-tjabangnja
lantaran kaberatan sama itoe aboe jang melengket.

Saja poenja roemah dengen isinja samoea linjap,
dan boleh dibilang antero orang Tionghoa di Karang-
antoe telah binasa, katjoeali saja berdoea Roen Seng,

dan lagi doea siotjia jang kita ketemoein fersangkoet
di atas poehoen. loe doea siotjia, nama Roti Nio
dan Biskoeit Nio, saja dapetken lagi bergelantoengan
di atas poehoen Boea Nona dengen terlandjang boelet.
Sasoedahnja dikasih toeroen, saja robek lajarn a sa-
boeah perahoe jang terbalik menjoengsang, aken ia-
orang goenaken boeat menoetoepin badan. Komoe-
dian kita-orang pergi ka Serang, dimana Roti Nio di-
trima menoempang di roemahnja entjek Khang Ho, dan
Biskoeit Mio diroemahnja Njaie Isah, piara‘annja Toean
Tan See An. Tapi liwat kira satos boelan itoe doea
siotjia meninggal doenia lantaran mercres. lac rang tida
bisa tahan hidoep dalem kasedihan sebab antero fa-
milie dan miliknja telah moesna dalem itoe bintjana.

Liwat beberapa hari saja dipanggil ka Kaboepaten
dan dapet toe'oengan beras satoe gantang dan oewang
f 1,50 satiap minggoe. Koetika ampir Tjiagwee saja -
dan laen-laen orang Tionghoa jang terloepoet dari
bahaja dipanggil ka Batavia, dan dari Majoor Lie Tjoe
Hong dikasih oewang f 25.— Liwat beberapa boelan
komoedian saja dapet derma‘an f 1500 sabagi peng-
ganti dari milik saja jang soedah moesnadan dipake
modal boeat berdiriken roemah baroe dan berdagang.“

Damikianlah ada penoetoeran Tocan Ong Leng
Yauw tentang itoe bintjana Krakatau, dalem mana
klenteng Kwan Im di Banten ada bantoe menoeloeng
djiwa banjak manoesia lice bantoean f 1500, jang
ja sangka dapet pengganti dari Gouvernement, saja
sasa ada oewang oeroenan dari Europa, kerna itoe
aer pasang jang membinasaken 35,000 djiwa ma-
noesia soedah dirasaken sampe ka Europa dan pasi-
sir Amerika Oetara, dan aboe daii itoe perledakan
djatoh di seloeroeh doenia, hingga menarik perhatian
segala bangsa, jang masing-masing lantes berdiriken
comite aken menoeloeng dan koempoel oeroenan
goena itoe korban-korban. Di Indonesia, oleh Comite

di bawah pinpinannja Edeleer Levesohn Norman,
telah dapet dikoempoel lebih dari f 1,000,000.

Tentang pengaroehnja Hoedtjouw koetika timboel
bahaja penjakit cholera, Toean Ong Leng Yauw ada
toetoerken begini: ‘

Kira-kira di taon 1900 pendoedoek Serang banjak
jang mati dari cholera, lantaran lima boelan lamanja
tida toeroen satétés oedjan hingga roempoet di la-
pangan samoea kering. Itoe penjakit ada sanget
heibat dan orang jang kalanggar ada banjak jang
lantes meninggal dalem tempo satoe doea djam sa-
dja. Saorang jang seger boeger dengen mendadak
dapet kepala poesing dan moentah-moentah; dalem
satoe doea djam djiwanja lantes melajang. Toean Ong
Leng Yauw sendiri poenja istri, dan soedara pram-
ooeannja beroesia 17 taon, soedah djadi korban dari
itoe penjakit, dan lantes meninggal dalem tempo satoe
djam, hingga tida keboeroe dipanggilin dokter.

Pada itoe koetika pendoedoek di Serang ada da-
lem kakoeatiran besar. Kapan soedah malem orang
tida brani kaloear pintoe, hingga di straat djadi soe-
nji dan datengken rasa sérém, seperti djoega bisa
dirasain tindakannja malaikat el maut jang bergelan-
dangan mentjari korbannja. Malah andjing-andjing
di straat poen tida kadengeran berboenji, dan pi-
kirannja pendoedoek ada penoeh dengen koeatir.

Berhoeboeng dengen itoe, maka pendoedoek Tiong-
hoa di Serang laloe bikin sembahjang slametan (Tjoo-
peng-an) dengen bawa dateng patoeng Hoedtjouw
dari Banten, jang digotong koelilingan dengen di-
anter oleh bebrapa panggoeng tjhung-ee, muziek,
gamelan, dibakarin petasan dan sabaginja, seperti
biasanja oepatjara ,,Gotong Toapekong.*

Patoengnja Kwan Im digotong dalem djoli dengen
dipikoel oleh 32 orang saling bergantian, saban kalih
menggotong 106 orang dan Toean Ong Leng Yauw

poen toeroet menggotong, sebab taro pertjaja dengen
berboeat begitoe dirinja nanti terlindoeng. Itoe go-
tongan moesti liwatin djoega soesoenan areng me-
njalah, boeat kasih oendjoek Kwan Im poenja ka.
saktian. Itoe areng disebar di tengah straat,*pan-
djangnja 15 meter dan lebarnja kira ampat meter,
tioekoep boeat di-indjek oleh jang menggotong itoe
djoli. Inilah ada boeat pertama dan pengabisan kalih
Toean Ong Leng Yauw alamken mengindjek apijang
lagi sedeng njalah berkobar dengen kaki terlandjang,
dan aniara itoe 32 orang jang menggotong patoeng-
nja Hoedtjouw, jang samoeanja tida pake kasoet

sSa
atawa spatoe. tida satoe poen jang dapetloeka atawa
melepoeh. Laen-laen orang jang menganter ampir
tida ada jang brani liwatin itoe djalanan api, hanja

masing-masing terpentjar aken liwat di sampingnja
itoe areng menjalah.

Toean Ong Leng Yauw dan kawail-kawannja poen
tida abis mengarti kenapa itoe api di-indjek tida
panas, maka sasoedahnja beres itoe optocht dan
Kwan Im soedah ditaro di tempatnja, ia dan kawan-
kawannja pergi samperin itoe areng menjalah aken
djadjal lagi sekalih kategoehannja marika poenja
kaki. Tapi ini sekalibh gagal — baroe sadja kena ha-
wanja iaorang soedah berdjengit klodjotan dan ter-
paksa moendoer kombali!

Itce areng menjalah dibiarken di straat aken me-
noenggoe sampe dipademken oleh Hoedtjouw sen-
diri dengen toeroenken oedjan, jang soedah lima
boelan tida djatoh satoe tetes. Memang sadari
itoe patoeng soetji dibawa dari Banten ka Serang,
langit moelai mendoeng. Dan djoestroe sa-oedahnja
Hoedtjouw abis diarak koeliling kota, kira djam 2
pagi, telah toeroen oedjan loear biasa lebet dengen
diberikoetken angin riboet, hal mana membikin boe-
kan sadja bangsa Tionghoa, hanja orang priboemi

dan Europa poen merasa heran atas terdjadinja ini
perobahan. Berbareng dengen toeroennjaitoe oedjall
besar, itoe penjakit jang berbahaja poen lantes linjap
sama sekalih.

Pz:toengnja Hoedtjouw ditaro di deket Pasar boeat
lima hari lamanja, pada waktoe mana boekan sadja
orang Tionghoa, tapi orang Priboemi dan Olanda
poen ada banjak jang dateng koendjoengin. Waktoe

itoe patoeng maoe dibawa poelang, orang jang toe-

roet anter dari Serang sampe ka Banten ada bilang
riboe, terdiri dari segala bangsa, inendjadi satoe re-
rotan besar. Beion perna ada satoe Toapekong jang
dapet kapertjaja‘an dari roepa-roepa bangsa begitoe
besar seperti Kwan Im di Banten pada itoe tempo.

Demikianlah adanja ini penoetoeran, jang sekarang
saja tjeritaken sabagimana adanja, dan zonder kamoe-
kaken pikiran saja sendiri Sampe berapa djace kita-
orang boleh mengandel itcelah saja serchken pada
soedara-soedara poenja pertimbangan. Sabagi toekang
menjelidiki pengataoean occult saja tida maoe gegabah
ambil poetoesan aken sangkal adanja itoe kakoeasa‘an
gaib, sebab dari pepreksa‘an dan pengalaman sendiri
saja poen sampe taoe jang itoe kakoeasa‘an memang
betoel ada, kaloe sadja orang taro pertjaja dengen
satoeloesnja hati. -Boeat marika jang tida maoe per-
tjaja, tentoe sadja tida ada. p 23t

Salaennja dari itoe, dalem pembitjara‘an di itoe
malem jang berdjalan sampe djam 2 pagi, Toean Phoa
Tijeng Kee ada toetoerken laen-laen hal jang berhoe-
boeng dengen gerakannja Pengoeroes roemah Toa-
pekong di Banten, jang adaberharga boeat kita-orang
dapet taoe. Tapi lantaran ini pembitjara‘an soeda terlaloe
pandjang, saja nanti landjoetken di laen tempo, pada
waktoe mana saja aken toetoerken djoega saja poenja
interview dengen Kiajie Tjaringin.

Slamet malem,

Sam Kauw Hwe Menado.

Lezingnja Toean Oey Giok Sang di Clubhuis
Tjeng Lian Hwe pada tanggal
15-11-2487 (28-12-36) soeal

PELADJARAN TOO KAUW TENTANG
KABEROENTOENGAN.

Kaberoentoengan ada tempat semboeni dari kamis-

kinan ; tetapi siapakah di antara kita manoesia jang bisa

bilang kapan waktoenja aken dateng itoe perobahan?
8»3; toelah ada sabdanja Nabi Loo Tjoe dalem Too

7ik Kizg. Dan saja bilang tida ada manoesia jang
mampoe pastiken orang poenja kaberoentoengan dan
kamiskinan. tjoemzh siapa soedzh batja boekoe 790
Tiz King tentoe sampe taoe bahoea Loo Tioe boekan
sadia membilang apa jang diseboet tadi tapi djoega

peringetken soepa_ﬁa mancesia bisa mendjaga diri bi-
lamana ada dalem kadoedoekan agoeng atawa ka-
beroentoengan.

Boekankah soedara-soedara soedah sering liat atawa
denger halnja saorang hartawan jang djatoh miskin
dan koeli berderadjat rendah bisa djadi hartawan ?

Ini soedah bisa kadjadian boekan sebab si hartawan
berlakoe alpa aken mendjaga milik dan hartanja, hanja
disitoe moesti ada terselip apa-apa, oepama pada wak-
toe marika lagi djaja soedah goenaken hartanja boeat
maksoed-maksoed jang koerang baek atawa menjoe-
sahken pada sesama manoesia.

Tabeat jang sombong atawa soeka banggaken
kakaja‘annja, itoe poen ada perboeatan kliroe, sedeng
berlakoe baek bagi sesama manoesia dan tida oetama-
ken diri sendiri ada teritoeng perboeatan moelia dari
di doenia sampe di acherat.

Maka itoe saja moesti benerken apa jang NabiLoo
Tjoe bilang: , Djikaloe kaoe ingin mendapet, pertama

‘terlebih doeloe kaoe haroes mengasih.“ [Inilah jang
‘dinamaken sampoerna dalem pengataoean.

Dengen lebih terang, kaloe kita ingin dapet apa-apa
jang baek terlebih doeloe kita haroes berboeat baek,
jaitoe berlakoe jang disetoedjoei oleh sasoeatoe orang
jang menjinta pri kabedjikan. Dengen begitoe baroelah
kita nanti terbales dengen gandjaran jang tida kalah
besarnja dari apa jang kita telah korbanken goena
kabaekan laen orang.

Orang jang begitoe baroelah boleh dinamaken insjaf
atas perboeatan baek bagi sasamauja; ia soedah taoe
bahoea segala barang doenia tida kekel adanja, di satoe
tempo aken linjap dan moesna kombali.

Maka itoe, soedara-scedara, salagi kita berdda da-
lem kaberoentoengan, berboeatlah kabaekan, kerna
ini ada poko dasar dari manoesia jang ingin da-
petken kakaja'an kekel jang tida bisa moesna, jaitoe
kakaja’an batin.

Kamiskinan, soedara-soedara, boekan ada satoe
kahina’an bagi kita manoesia, kerna soedah moesti-
nja dalem doenia ada jang kaja dan jang miskin.
Jang haroes dipandang djidji dan hina djikaloe kita
poenja batin ada miskin, jaitoe masih berisi penoeh
dengen sifat-sifat djahat dan mengiri, sifat mana ke-
rep kalih meroesakken doenia dan pergaoelan, dan
salama manoesia belon mampoe singkirken itoe doea
sifat, djahat dan dengki hati, doenia nanti tinggal
teroes dalem kakaloetan bales-membales.

Kita-orang, atawa bilang sadja saja sendiri, jang
miskin dan melarat, maski tida poenja oewang aken
menoeloeng kasoesahan manoesia, bisa lakoeken ka-
baekan dengen membasmi atawa memoesnaken se-
gala kainginan jang kliroe, dan dengen djalan me-
ngeningken tjipta kita mengirimken pikiran jang baek
goena laen-laen orang. Ini poen soedah tjoekoep,
kerna maskipoen tida menoeloeng dengen oewang,

kita mengasih pikiran dan ingetan baek jang kaloe

digoenaken dengen hati djoedjoer dan soetji, bisa

memberi kafaedahan batin oentoek siapa sadja jang
ditoedjoeken.

Siapa berhati baek dan hidoep soetji soedah pasti
aken trima balesan baek, dan maskipoen tida men-
dapet kakaja'an b:sar, ia poen bisa alamken kaberoen-
toengan dengen hidoep selamet dan tentrem, jang
moesti djadi bagian orang-orang jang tabeatnja tida
temaha atawa serakah. Kita haroes taoe apa jang
Nabi Loo Tjoe ada bilang, ,Tida ada dosa lebih
besar dari kainginan jang tinggi“, sebab dengen ka-

inan jang-fingzi banjak manoesia loepzken kabe-

djikan, berdjalan sesat, finjap ka'e“'h'ﬂa""}a kerna
ini samoea ada tali pengiket jang kentjeng pada

Doenia

 ; ada katjilaka'an lebih besar dari-pada koerang
menerima, sebab dengen koerang penerima, atawa
tida inget orang poenja boedi, ia dipandang sabagi
manoesia jang tida berharga aken mendjadi tjonto
oentoek laen-laen orang, dan dengen begitoe ia ka-
tjauken doenia dengen sifat-sifatnja jang boeroek.
Tida ada kadjahatan jang lebih mengantjem dari ka-
milikan, sebab saking ingin poenjaken segala barang
doenia, ia sering membahajaken laen-laen orang dan
tida takoet lakoeken perboeatan jang melanggar pri
kamanoesia‘an, hingga boeat sampeken kaserakahannja
ia tida sangsi aken memboenoeh, tida perdoeli familie
atawa siapa sadja.

Sabaliknja siapa bisa menerima nasif atawa merasa
poeas pada apa jang soedah ada, ialah ada orang jang
paling kaja. Maskipoen kamoelia‘an dan kakaja‘an
ada kasoeka‘an dari segala orang, tapi kaloe didapet
dengen djalan jang tida halal, ia tida ingin poenjaken.
Begitoe poen kamiskinan dan deradjat rendah tida
disoeka oleh samoea orang, tapi kaloe lantaran tida
serakah ia trima nasifnja dengen merasa poeas dan
tida menggroetoe, hingga terbebas dari pengaroeh

djahat, ia poen aken hidoep beroentoeng beserta ka-
miskinannja.

Dalem laen bagian dari 7oo Tik King Nabi Loo
Tjoe ada berkata: ,Mengerdjaken apa sadja zonder
kahatsilan, berboeat zonder kamilikan, memadjoeken
zonder pegang pamerentahan, begitoelah ada resia
dari perboeatannja.“ Soepaja hati kita betoel-betoel
tida teriket pada barang doenia, kita-orang moesti
berichtiar teroes-meneroes, dan kapan ini maksoed
soedah kasampean dan berida dalem toedjoeannja
Tjinta, kita-orang poenja djiwa aken merdika. lketan
Doenia terlepas dari kita-orang dan kita meliat Doenia
sabagimana adanja. Begitoelah dengen terbebas dari
iketan Doenia, kita tida aken perhatiken maskipoen
sasa‘at sadja hatsil dari kita poenja pakerdja‘an. Orang
jang bekerdja dengen merdika dan tjinta, tida aken
perdoeli pada hatsilnja iapoenja pakerdja‘an, hingga
apa djoega jang dilakoeken tida bisatimboelken sakit
pada dirinja atawa mendjadi samatjem iketan, kerna
pada sang diri ia tida taro perhatian lagi. Maka itce,
soedara-soedara, haroeslah mendjaga soepaja tida
teriket dalem segala perboeatan atawa perhoeboengan
dengen ini doenia.

Siapa berlakoe soepaja selamanja mengasih, dengen

maksoed lakoeken pengorbanan atas soeka sendiri -

oentoek kabaekan doenia, dengen tida kandoeng
maski sedikit poen niatan boeat trima balesan, nis-
tjajalah pakerdja’annja itoe tida aken mengiket. Itoe
iketan tjoemah terdjadi kapan ia ingin dapet peng-
ganti boeat apa jang dikerdjaken. Itoe kaserakahan
dan ingin tarik kaoentoengan sendiri, membikin orang
boekan sadja teriket tapi djoega banjak jang beker-
dja keras seperti boedak.

Maka itoe djagalah soepaja tida djadi rakoes, dan
berdajalah boeat mendjadi toean atas diri sendiri,
jang bikin hati tida bisa teriket.

Orang sering bitjara tentang kapantesari dari’ ka-
adilan dalem doenia, tapi kita samoea taoe bagimana
kapantesan dan ka’adilan diperlakoeken satiap hari,
dan bagimana itoe oetjapan kaliatannja sepertiotjean
dari anak-anak ketjil. Ada doea hal jang kaliatan
njata menoentoen manoesia poenia kalakcean di se-
loeroeh doenia, jailoe kakoeasa’an dan rasa kasian,
Mendjalanken kakoeasa’an, berarti mendjalanken
baloean aken menang sendiri, dan inilah ada jang

paling digemerin oleh mznoesia. Lelaki atawa pram-
pocan berdaja sabisaz-bisanja zken kedjer kaoenioeng-
an Doeat dirinja sendiri dengen goenaken segala ka-
pandean dan kzkoeas ang marika ada poenja.

nja beratsal

r o

[&]

Boeat bisa mendjadi saorang baek kita samoea
moesti mempoenjai rasa kasian, dan dari kasian nan-
ti moentjoel ka’adilan dan kapantesan. Kainginan
boezt tarik kacentoengan dari segala pakerdja’an jang
dilakoeken nanti menghalangin kita-orang poenja
kamadjoean rohani, hingga achirnja mendatengken
banjak kasoesahan. )

Boeat terbebas dari kasoekerannja iketan doenia,
ada terboeka satoe djalan, dimana pikiran dari hal
kasiah dan kadermawanan jang tida kouwkati bisa
dllakoeken, jaitoe dengen pandang sasoeatoe paker-
dja’an jang kita lakoeken seperti pamoedja’an pada
Toehan, dan kasihken samoea boeah dari kita poe-
nja pakerdja’an kapada Toehan, boekan oentoek ma-
noesia, kerna Toehan selaloe bekerdja tida brentinja
dengen tida perna teriket oleh pakerdja’annja.

Demikianlah ada angen-angen jang kita haroes
taro dalem segala apa jang kita bikin, hingga diri
kita sama djoega itoe boenga trate jang tida bisa di-
basahin oleh aer maski hidoep di tengah rawa, jaitoe
kita-orang maski hidoep dalem ini doenia tida aken

Pakoempoelan Penerangan Batin, Soerabaja.

Berhoeboeng dengen kabaran jang dimoeat dalem
-ini halaman pada boelan jang laloe, oleh Bestuur
Penerangan Batin kita diberi taoe, bahoea apa jang
ditoelis dalem Pewarta Soerabaja ada koerang terang,
sedeng doedoeknja hal jang bener ada begini: :

Itoe Centrum Theosofie ,Penerangan® soedah di-
gerakin oleh beberapa soedara leden dari Penerangan
Batin, dan soedah dapet besluit dari N. I. T. V. di
Bandoeng tertanggal 1 October 1936 dan pemboe-
ka‘an officieel soedah dilakoeken di Soerabaja pada
tanggal 17 November 1936, dengen Clubgebouw boeat
samentara ada bertempat di Bongkaran 17. Bestuur dari
ini Centrum, menoeroet besluit dari Bandoeng, ada:

Voorzitter: Soedara Tjia Sie Ing.

Secretaris : Soedara Liem Tay Poo.

Ini Centrum memberi kasempetan pada sakalian
anggota pakoempoelan Penerangan Batin jang hendak
loeasken pengataoeannja dalem soeal peladjaran Theo-
sofie aken masoek djadi anggota dari ini Centrum,
sedeng pakoempoelan Penerangan Batin sendiri tinggal

tetep sabagimana biasa.
Dengen senang hati kita moeatken ini katerangan

teriket oleh segala barang doenia. Orang jang tida
tjoemah kenal dirinja scndiri, dan jang hatinja tida
teriket pada apa jang ia bikin, boleh pergi dan ting-
gal di tengah-tengah kota jang penoeh sama orang-
orang berdosa, toch ia tida aken toeroet melakoe-
ken kadosa’an. Demikianlah ada peladjaran dari
Nabi Loo Tjoe tentang kaberoentoengan, jang berarti
orang djangan tjoemah pikir goena kapentingan diri
sendiri, hanja moesti berboeat kabaekan oentoek se-
sama machloek zonder mengharep gandjaran atawa

kaoentoengan satoe apa.

. raf jang oerang djetas, dan
~ dengen begitoe mend ;adx ternjata pakoempaelan Pene-

- rangan Batin tinggal tida berobah, tjoemah sekarang
ditambah dengen Centrum Theosofie ,Pcnerangan®.

- Batavia Buddhist Assecietion dan
Sam Kauw Hwe Batavia.
Di bawah ini ada tjatetan dari lezing-lezing jang
dibikin dalem klenteng Kwan Im Tong: A
- 28 januari : R. Soekirlan : Peladjaranaja Krishnamurti, -]
- 4 Februari: Kwee Tck Heaij: Klenteng Kwan Im ==
@i Banten (Bagian |).
11 Februari: Taon baroe Imlek, tidz ada lezing.
18 Februari: Han Hok Khiam: Sembahjang Thie
Kong dan apa jang orang Tionghoa namazkén Thian
(Toehar)
Kwee Tek Hoaij: Klenteng Kwan Im di Banten (Il).
25 Februari: Tida ada lezing, sebab merajaken ==
Tjapgouwnge. . >
4 Maart: Kwee Tek.Hoaij: Klenteng Kwan Im- di
Banten (Penoetoep).
11 Maart: R. Soekirlan : Peladjarannja Krishnamurti.

VEREENIGING ,BOEN-BIO“ SOERABAJA
; Memberi-Bertahoe
1 Nanti Imlek .Djielvee tanggal 18, 2488. (30 Maart .
& IQJ#N: djam 8, dalem Boen-Bio mengadaken sem-
~ bahjang a peringetan hari wafatnja T}JiE SING
SIAN SOE KHONG TJOE.
Pada siapa jang hendak toéroet sembajang diharep
{  sakbelonnja djam terseboet soeka dateng berkoempoel.
;| Bio terboeka sampe djam 10 malem,
) Atas Namanja Pengoszroes ,BOEN-BIO*
Tjiong Tjing Khoen,
Secretaris.




THEOSOF IE

DAN

- TOEDJ OEANNJA

Dikoempeoel dan dibitjaraken
Oleh Kvnza Tex Hoa,

vf menoeroet katgrangan katerangsn czn pemte-\
béran jang terdapet dari toelisen dan boekoe-
boekoen]a St. George Lane Fox — Pit?, Blavatsky,
: ‘,_-Anme Besant, Leadbeater, C. Jinarajadasa, N.

M. Dessai, Irving S. Cooper, dan laen-laen.
Djoega ada dimoeat salinan dari soeratnja salah-satoe Goe-
roe Soetji, Meester Kut Humi, jang dialamatken pada leden
Theosofie, aken eendjoek- marika poenja kaharoesan dan kawa-
djiban terhadep pada ifoe pakoempoelan dan pada doenia.
_ Boekoe pertama dalem bahasa Melajoe Rendah jang menga-
sih fiat azas dan seember-soembernja peladjaran Theosofie di
djeman doeloe dan témpo sekarang.
_Inilak ada boekoe jang haroes dibatja, difahamken dan di-
- simpen oleh erang-orang jang socka perhattken pengataoean .
~— batin. . - @ ' ;
== Harga per djilid, franco di post, . . . . =%, f1,20
= Aangeteekend tambah { 0,20.
= Aboane ini maandblad traoesah kirint oewang di moeka. -
~Kirimlah pesenan dari sekarang pada

. Boekhandel ,,Moestika*
BEE- < TENTIOEROEG, (Preanger).

